
«ՄԽԻԹԱՐ՝ ԽՈՐՀՈՒՐԴ եւ ՄԱՐՏԱՀՐԱՒԷՐ 
Հայ մշակոյթի ռահվիրայ համամարդկային տարածքով» 

    Դասախօսութիւն 

Արհի. Տ. Լեւոն արք. Զէքիեանի կողմէ 

Ռոյս Հոլլ, Սրահ 314 
Քալիֆորնիոյ Լոս Անճելեսի Համալսարան (UCLA) 

Կիրակի, Սեպտեմբեր 24, 2017 
Կէսօրէ ետք ժամը 1:30-3:00 

Թեթեւ ճաշ եւ զովացուցիչ պիտի հրամցուի դասախօսութենէն առաջ 

Մխիթարի մեծութիւնը խորհուրդի մը բարձունքներուն կը հասնի։ Ի զուր չէ որ ինքը և իր գործը 
բնութագրուած են իբրեւ «մաշտոցատիպ» սխրանք։ Մխիթար, հայ լուսագէս աւանդութեան որպէս 
հաւատարիմ և հանճարեղ շառաւիղ, կատարած է բազմակողմանի ու բազմատարած, բոլորովին 
ինքնատիպ համադրութիւն մը այդ մեծ աւանդութեան լաւագոյն տարրերուն, մարդկօրէն ու 
քրիստոնէաբար ամենաթանկագին աւանդներուն միջեւ։ Ազգային ինքնութենէն մինչեւ 
գերազանցականին ու Յաւերժին հաւատքը, լեզուէն մինչեւ արուեստ, կենցաղի առօրէութենէն մինչեւ 
իմացական ճախրանքները, աւանդութեան ողջամիտ փարումէն մինչեւ նորին և նորարարութեան 
յանդուգն, նոյնիսկ յախուռն փորձերը, Մխիթարի տեսիլը, աւանդը, օրինակը կը ներկայանան նա՛եւ 
այսօր զերդ բաբախուն, հրատապ այժմէութեամբ տոգորուած մարտահրաւէրներ, որպէս ապագայի 
հանդէպ յուսադրիչ և յուսալիր հայեացքի գրաւականներ։ 

Տ. Լեւոն արք. Զէքիեան, աւազանի անունով՝ Պօղոս, վարած է Վենետիկի 
Պետական Համալսարանի Հայոց Լեզուի եւ Գրականութեան ամբիոնը (1976-
2011), ինչպէս «Բազմավէպ»ի եւ «Հայ Ընտանիք»ի խմբագրապետութիւնը։ 
Ներկայիս Վիճակաւորն է Իսթանպուլի եւ Թուրքիոյ Հայ Կաթողիկէներուն եւ 
կը շարունակէ ուսուցանել հայ Եկեղեցւոյ պատմութիւն եւ 
աստուածաբանութիւն Հռոմ՝ Վատիկանի Արեւելագիտական Ինստիտուտին 
մէջ։ 2016-ին Փրանկիսկոս Պապը զինք նշանած է Պապական Պատուիրակ 
Մխիթարեան Միաբանութեան համար։ Երկար տարիներ վարչութեան անդամ 
եղած է AIEA/ՀՈՄԸ (Հայագիտական Ուսումներու Միջազգային 
Ընկերակցութիւն)։ Անդամ է Վենետիկ գտնուող Վենետեան Ակադեմիայի եւ 
արտասահմանեան անդամ՝ ՀՀ Գիտութիւնների Ազգային Ակադեմիայի։ Ունի 
հայագիտական, աստուածաբանական եւ իմաստասիրական բնոյթի աւելի քան 
տասնչորս մենագրութիւն, քսանհինգ խմբագրած հրատարակութիւններ եւ 
երկու հարիւրէ աւելի յօդուածներ։ 




